
Германия университеттерінің өкілдері ҚазАТУ-да 

 
2016 жылдың 17 мамырында С.Сейфуллин атындағы Қазақ aгротехникалық 

университетіне профессор Хайнрих Шюле және профессор Энно Барс бастаған 

Хоэнхайм университетінің және Нюртинген-Гайслингенқолданбалы ғылымдар 

университетінің 40 студенттерден тұратын делегациясы сапармен келді. Кездесудің 

басты мақсаты – ҚазАТУ-дың қызметі және оның материалдық-техникалық базасымен 

танысу, сондай-ақ, екі тараптар қысқаша презентация түрінде білім алушылар арасында 

ақпарат алмасу болып табылады. 

 

Кездесуге С.Сейфуллин атындағы Қазақ агротехникалық университетінің Академиялық 

мәселелер жөніндегі департамент директоры Н.А. Серікпаев, Халықаралық 

ынтымақтастық және көптілді оқытуды дамыту орталығының директоры С.А. 

Мейрамова және Қазақстандағы «Неміс Аграрлық Орталығы» ЖШС-ның жоба 

ассистенті Валентина Кириченко қатысты. Іс-шараны С.Сейфуллин атындағы Қазақ 

агротехникалық университеті ұйымдастырды. 

Кездесу барысында Хоэнхайм университетінің, Нюртинген-Гайслингенқолданбалы 

ғылымдар университетінің және ҚазАТУ-дың студенттері жоғары оқу орындарының 

қызметі мен студенттердің өмірі туралы баяндама жасап, өздерін қызықтыратын 

сұрақтар қойды. 

Сапар барысында делегация ҚазАТУ-дың негізінде құрылған бірқатар нысандарда 

анатомия мұражайында, «Аграрлық биотехнология» ғылыми-зерттеу институты, 

Қазақстан-Беларусь инженерлік кадрларды дайындау орталығында, Қазақстан-Қытай 

ауыл шаруашылығын механикаландыру орталығында, механикаландыру зертханасы, ет 

цехы, топырақ мұражайы және ГИС- зертханасында болды. 

Кездесу соңында алдағы ынтымақтастық барысында: қос дипломды білім беру, 

академиялық ұтқырлық шеңберінде студенттер мен оқытушылардың өзара 

бағдарламалар алмасу, бірлескен жазғы мектептерді ұйымдастыру және бағдарлы 

оқудан тәжірибе алмасу салалары туралы сұрақтарды қарастыруға ұсыныс жасалды. 

Хоэнхайм университеті – Штутгарт қаласының көне жоғары оқу орындарының бірі. Ол 

ауыл шаруашылығы, жаратылыстану ғылымдары және экономикалық пәндерде 

маманданған. 2011 жылдан бастап ҚазАТУ осы университетпен бірігіп жұмыс істейді. 

2015 жылдан бастап Эразмус + бағдарламаның ішінде ҚазАТУ Хоэнхайм 

университетінің басшылығымен «Ауыл шаруашылығы мен ауылдық аумақтарды 

тұрақты дамыту» жобасын жүзеге асырып жатыр. 

18.05.2016 


